
KLUMMAN
Tróndur sigur sína hugsan...

Tróndur Arge – Algeria

Týskland er millum favoritt­
arnar at vinna HM enda­
spælið í Algeria fyri U21 
landslið í hondbólti. Tí vóru 
spælararnir eisini eitt sindur 
varnir við útmeldingunum 
undan dystinum. Tosað 
varð um at leggja kongin og 
spara kreftir til dystin móti 
Ungarn í dag.

Fyrstu løtuna skuldu 
okkara spælarar líka finna 
útav, at týskararnir eisini 
eru menniskju. Teir gjørdu 
feilir, spældu í lágari leikferð 
og kláraðu faktist ikki at 
steðga okkara hvørja ferð. 
Teir fór eisini til at snýta. Tá 
Føroyar skora til 9-6 broytast 
fortreytirnar. Hetta er ikki 
longur eiin dystur, sum bara 
skal fáa av vegnum. Hetta 
kann blíva aldanar bragd í 
hondbólti.

Við kenslunum uttan á 
troyggjuni stríddust okkara 
alt teir vóru mentir. Á odda 
12-9 í hálvleikinum, men vóru 
nakrar lykla dømingar við 
okkum, so kundi tað eisini 
verið fimm mál á muni. Í 
fyrstu royndini í seinna 

hálvleiki hála vit aftur frá 
týskarunum. Miðskeiðis í 
hálvleikinum er ájavnt, men 
okkara hanga í.

Tíverri gera vit nakrar 
feilir í álopinum, sum kosta 
í hinum endanum. Seinastu 
minuttirnar velur Sonni 
Larsen at skifta út og týkar­
arnir renna seg upp á 29-21, 
har tvey ella trý mál á muni 
hevði lýst dystin betri.

Mín avgerð
Sonni Larsen metti, at dyst­
urin var so gott sum av­
gjørdur, tá Týskland tíggju 
minuttir fyri tíð legði seg á 
odda við trimum og fýra mál­
um. Tí valdi hann at skifta 
yvir alla linjuna. Nakað sum 
seinni kostaði okkum, men 
tað var gjørt við dystinum 
móti Ungarn í tonkunum.

- Tað var altíð í tonkunum. 
Spurningurin var hvussu 
nógv vit skuldu geva hesum 
dystinum, tá vit hava ein 
dyst eisini í morgin. Tá vit 
eru aftanfyri við trimum 
ella fýra, tá haldi eg at dyst­
urin er avgjørdur og eg velji 
at skifta eitt sindur út, sigur 
Sonni Larsen og leggur aftur­
at:

-Eg kundi havt skift 
øðrvísi í seinasta parti av 
dystinum, fyri at hildið fast 
í momentinum, sum vit 
høvdu. Tað valdi eg ikki at 
gera og tí bleiv tað eitt sind­
ur øðrvísi, enn tað kundi 
verið. Teir eru á odda við 
trimum ella fýra og vit satsa 
eitt sindur, men fáa eina út­
vísing. Eg kundi havt skift 
øðrvísi, men tað er ikki til 
at vita um tað broytt nakað, 
sigur U21 landsliðsvenjarin.

Landsliðsvenjarin er fegin 
um góða avrikið og heldur 
at okkara skulu taka teir 50 
góðu minuttirnar við okkum.

-Vit spæla væl ein stóran 
part av dystinum. Dreingir­
nir arbeiða ótrúliga hart fyri 
liðið. Vit skulu avgjørt taka 
tey góðu tingini við okkum. 
Vit spæla væl í okkara 3-2-1 
verju, sum órógvar teir. Vit 
tosa eisini í hálvleikinum um 
at halda fram við tí. Har eru 
50 góðir minuttir, sum vit 
kunnu taka við okkum, sigur 
Sonni Larsen.

Ikki gott at eita Pætur
Tað var ein av teimum 
stuttligu upplivingunum, 
tá Føroyar vóru vertir fyri 

undankappingini. Hallar­
speakarin rópti fornavn og 
áskoðararnir skuldu rópa 
eftirnavnið. Tað gekk væl 
inntil hallarspeakarin rópti 
“Pætur”.

Tað eru ikki færri enn 
tríggir á føroyska U21 lands­
liðnum, sum eita Pætur. 
Pætur Thomsen úr H71, 
Pætur Mikkjalsson úr 
Neistanum og Pætur Johan­
sen úr StÍF. Áskoðararnir 
vóru ikki fyrireikaðir upp á 
hvør Pætur tað var, so tey 
rópti í hvør sínum lag á tann 
Pætur, sum tey hildu tað var.

Hendan trupulleikan 
høvdu tey ikki í høllini í gjár. 
Tríggir spælarar sita uttan­
fyri og teir eita allir Pætur. 
Pætur Thomsen er útskiftur, 
tí hann skal spara upp á eina 
fibur til seinni í kappingini. 
Pætur Mikkjalsson breyt 
fingurin í dystinum móti 
Noreg. Hann hevur fingið 
ein skinnara og hitaði upp í 
høllini í gjár. Nú skal hann 
so avgera um hann klárar at 
spæla. Pætur Johansen bleiv 
sjúkur á dystardegnum og 
var tí ikki við.

trondur@sosialurin.fo

Avrikið í Algeria hevur verið so gott, at tað 
ber illa til at siga annað enn, at hondbólturin 
í Føroyum nú hevur prógvað sítt virðið. 
Í fleiri ár hevur hondbólturin staðið í 
skugganum av fótbóltinum, meðan tað 
næstan einki landsliðsarbeiði hevur verið. 
Nú er ferð komin á hondbóltin og nú má 
Føroyar eisini fylgja við.

Tað er av stórum týdningi, at hondbólturin 
fær góðar umstøður at arbeiða undir. At 
luttaka millum elituna í heiminum krevur 
nógva orku og venjing. Tað sum fólk bara 
ikki mugu gloyma er, at hetta U21 landsliðið 
er ikki nakað, sum er komið av sær sjálvum. 
Hetta er nøkur foreldur, sum hava tikið stig 
til nakrar talent venjingar og hava síðani 
lagt lív og sál í árgangin.

Tað skal altíð ganga onkur á odda. Vit sóu 
tað í Landskrona við fótbóltinum og vit 
síggja tað við Pál V. Joensen í Vági. Uttan 
brøgdini hjá teimum hevði fótbólturin og 
svimjingin ikki komið so langt. Tað eru altíð 
undangongu fólk, sum ganga á odda og 
skapa virðingina fyri ítróttinum.

Í hesum føroyum eru U21 landsliðsdreingirnir 
undangingumenn. Teir vísa nú í verki, at 
føroyskur hondbóltur kann koma alt, tá teir 
fáa venjing og umstøður at blíva betri í. Nú 
má landið eisini lofta stóra bragdinum og 
geva hondbóltinum góðar umstøður. Slíka 
umrøðu, sum vit fáa í dag, kann ikki keypast 
fyri pengar. 

Ótrúligt at hugsa sær til, at Føroyar hann 
verða søgan til HM endaspæl. Dreingirnir og 
fólkini rundan um liðið hava uppiborið alt 
rós. Nú má landsliðshondbóltur aldrin detta 
niður í millum aftur í Føroyum!

trondur@sosialurin.fo

Nú hevur 
hondbólturin 
prógvað sítt virðið

SETTU TÝSKARAR Í SKÁK
Føroyar framdu í gjár aftur eitt satt bragd, tá vit høvdu týskararnar 
á knøunum í 40 minuttir. Tíverri gjødu okkara nakrar feilir, 
megnaðu ikki at seta týskararnar skák í mát og seinastu tíggju 
minuttirnar tryggjaði Týskland sær ein sigur á átta mál. Sermerkt 
við dystinum var millum annað, at ongin Pætur var við

 Niklas Simonsen 
spældi ein branddyst í 
málinum hjá Føroyum


